Аҡмулла аҡылы,
                    Аҡмулла һабаҡтары…

МИФТАХЕТДИН АҠМУЛЛАНЫҢ ТОРМОШ ЮЛЫ ҺӘМ ИЖАДЫНА АРНАЛҒАН УҠЫУСЫЛАР ҠОРОЛТАЙЫ
Маҡсат. Ҡоролтай төшөнсәһен аңлатыу, тарихҡа инеп ҡалған тәүге ҡоролтайҙарҙың ҡасан һәм ҡайҙа үткәрелеүен асыҡлау,
 М. Аҡмулла ижадын тәрәнерәк өйрәнеү, бәйләнешле телмәр,  фекер йөрөтөү һәләтен  үҫтереү, Аҡмулла ижады йоғонтоһонда уҡыусыларҙа ғәҙеллек, белем – мәғрифәткә ынтылыш, юғары әхлаҡи сифаттар тәрбиәләү.

Йыһазландырыу. М. Аҡмулланың портреты, уға арналған стенд, аудио һәм видеояҙмалар, гәзит – журналдарҙан тупланған материалдар, китаптар күргәҙмәһе.
Плакаттар:
Әҙәмде әҙәп, изгелек биҙәй.(Әйтем)

Бик йәштән үк ата йортон

Мәжбүр булдың ташларға,

Халыҡтар араһына сығып,

Яңы тормош башларға.

Эй, Аҡмулла, Аҡмулла,

Сәсән телле бер мулла.

Яһилға һин дау мулла,

Халҡыңа һин аҡ мулла.
                                         (Ф. Рәхимғолова)       
Магнитофондан “Урал” көйө яңғырай.
1-се алып барыусы. Хәйерле көн! Беҙ һеҙҙең менән бөгөн ҡоролтайға йыйылдыҡ.
Әле һеҙ мәшһүр ҡурайсы Ишмулла Дилмөхәмәтов башҡарыуында “Урал” көйөн тыңлайһығыҙ. Урал ере борон – борондан башҡорт халҡының ете ырыуын берләштергән ер булған. “Урал” йырын һабантуйҙарҙа, йыйындарҙа, ҡоролтайҙарҙа башҡара торған булғандар. Ул башҡорт халҡының гимны булып яңғыраған. Беҙҙең бөгөнгө ҡоролтай ҙа “Урал” йырынан башланһын. 

Ҡоролтай ул – йыйын, съезд тигән төшөнсәне аңлата. Ә ниндәй маҡсат менән йыйылған һуң халыҡ ҡоролтайға? (Яуаптар)


2-се алып барыусы. Халыҡ ҡоролтайға үҙҙәрен борсоған мөһим мәсьәләләрҙе хәл итеү, бәхәсле һорауҙарға бергәләп яуап биреү маҡсаты менән йыйылған. 


 Ҡоролтай башҡорт халҡының ил, ер, халыҡ яҙмышын уйлап, төрлө яҡлап самалап, һәр тарафты тыңлап, аҡһаҡалдар һәм зыялылар аҡылына таянып фекер туплай, ҡарарҙар ҡабул итә торған изге бер йыйыны. Етди һынауҙар алдынан хатта бер – береһе менән дошман булған ҡәбиләләр ҙә ҡоролтайға ойошоп, уртаҡ фекергә килгән.

1-се алып барыусы. Хәҙер тарихҡа мөрәжәғәт итәйек.

I ҡоролтай – 20-27 июль 1917 йыл, Ырымбур.
II ҡоролтай – 25-29 август 1917 йыл, Өфө.
III ҡоролтай – 8- 20 декабрь 1917 йыл, Ырымбур. Был ҡоролтайҙа Кесе Башҡортостан территорияһында автономия булдырырға ҡарар ителә.

2-се алып барыусы. Граждандар һуғышы һәм Совет власы  урынлаштырыу менән бәйле заманаларҙан һуң башҡорт ҡоролтайҙарын үткәреү йолаһы оҙаҡ йылдар онотолоп тора. 90-сы йылдарҙа был йола яңынан тергеҙелә һәм 1995 йылдың июнендә, 2002 йылдың 10- 11 июнендә Өфөлә уҙғарыла.

Ата- бабаларыбыҙ йолаһы буйынса, беҙ ҙә бөгөнгө ҡоролтайға, үҙебеҙ өсөн мөһим булған бер нисә һорауға яуап алырға тип йыйылдыҡ. Беҙҙең ҡоролтай Мифтахетдин Аҡмулланың тормош юлы һәм ижадына бағышлана.

2 уҡыусы  М. Аҡмулланың тормошо һәм ижады тураһында һөйләй.(Шағирҙың тормош юлы тураһында видеотаҫманан өҙөк ҡарау).

1-се алып барыусы. Шулай итеп, Мифтахетдин Аҡмулла – шағир, мәғрифәтсе, саф, яҡты күңелле, оло йөрәкле, алтын ҡуллы, сәсән телле кеше булған. Ул бик йыш башҡорт сәсәндәре, ҡаҙаҡ аҡындары менән әйтештәрҙәҡатнашҡан һәм еңеп сыға торған булған. (Төркөмдәргә бүленеп ултырған уҡыусылар араһында әйтеш ойошторола).

2-се алып барыусы. Ә хәҙер ҡоролтайҙа ҡараласаҡ һорауҙарға күсәйек.


Ҡуйылған һорауҙар буйынса фекер алышыу.


Беренсе һорау. Аҡмулланың милли сығышы.


Икенсе һорау. Аҡмулланың төрмәлә ултырыуының сәбәбе.

Өсөнсө һорау. Аҡмулла шиғырҙарында күтәрелгән мәсьәләләр, уларҙың бөгөнгө көндә лә актуаллеге.


Дүртенсе һорау. Аҡмулла – яҡтылыҡ йырсыһы. 
(“Башҡорттарым, уҡыу кәрәк, уҡыу кәрәк”, “Бәхет”, “Донъя”, “ Уяныу” , “Тел” шиғырҙарын иҫкә төшөрөп, шулар  нигеҙендә фекер алышыу).


Күргәҙмәгә иғтибар йүнәлтеү.

1-се алып барыусы. Бөгөнгө ҡоролтайҙың ҡарарын сығарайыҡ.

Мәғрифәтсе – шағир, аҡыл эйәһе бөйөк Мифтахетдин Аҡмулла өйрәткәнсә аң – белемгә ынтылып, тирә - яҡтағыларға яҡты күңел, асыҡ йөҙ күрһәтеп, булған менән ҡәнәғәтләнеп йәшәһәк, һис шикһеҙ бәхетле булырбыҙ. Ҡоролтайҙы м. Аҡмулланың “Нәсихәттәр” шиғыры менән тамамлайбыҙ.

Һау булығыҙ, насарлыҡтарға юл ҡуймағыҙ, әҙәпле, белемле булырға ынтылығыҙ! 
